2007թ. ՀՀ պետական բյուջեից ճանապարհների հիմնանորոգման, ընթացիկ պահպանության եվ շահագործման համար ՀՀ տրանսպորտի եվ կապի նախարարությանը հատկացված միջոցների հաշվին իրականացված աշխատանքների վերաբերյալ
/ 2008-05-20 /

ՏԵՂԵԿԱՆՔ
2007թ. ՀՀ պետական բյուջեից ճանապարհների հիմնանորոգման,
 ընթացիկ պահպանության և շահագործման համար ՀՀ տրանսպորտի և կապի նախարարությանը հատկացված միջոցների հաշվին իրականացված աշխատանքների վերաբերյալ
2007թ. ՀՀ պետական բյուջեի հատկացումները՝ ճանապարհների հիմնանորոգման,
ընթացիկ պահպանության և շահագործման համար
            ՀՀ տրանսպորտի և կապի նախարարության կողմից պետական նշանակության ավտոճանապարհների հիմնանորոգման, պահպանման և շահագործման ծրագրերի իրականացման համար 2007թ. ՀՀ պետական բյուջեով նախատեսված էր 20234.0 մլն. դրամ, որից` 370,.576 մլն. դրամ նախագծային աշխատանքների համար, 166.0 մլն. դրամ` տեխնիկական հսկողության համար, 26.0 մլն. դրամ հեղինակային հսկողության համար, 199.479մլն. դրամ` “Հայաստանի ավտոմոբիլային ճանապարհների տնօրինություն”  ՊՈԱԿ-ի կողմից պետական պատվերի ծրագրերի իրականացման համար և 19471.945 մլն. դրամ` պետական նշանակության ավտոճանապարհների և տրանսպորտային օբյեկտների  հիմնանորոգման, պահպանման և շահագործման շինարարական աշխատանքների համար, այդ թվում` 

· Պետական նշանակության ավտոճանապարհների հիմնանորոգման ծրագրով 13113.0 մլն. դրամ 

· Տրանսպորտային օբյեկտների հիմնանորոգման ծրագրով՝  568.424 մլն. դրամ 

· Պետական նշանակության ավտոճանապարհների պահպանման և շահագործման՝ ծրագրով 5790. 521 մլն. դրամ 

Պետական նշանակության ավտոճանապարհների հիմնանորոգման ծրագիր
 Մրցույթների արդյունքում և ՀՀ կառավարության պահուստային ֆոնդից լրացուցիչ ֆինանսավորումներից հետո կատարված վերաբաշխումներից հետո փաստացի ծրագիրը կազմել է  13498.76 մլն. դրամ, այդ թվում` հիմնանորոգման աշխատանքներ 13009.46 մլն. դրամ, նախագծային աշխատանքներ 305.55մլն. դրամ, տեխնիկական հսկողություն 162.75 մլն. դրամ և հեղինակային հսկողություն 21.0 մլն. դրամ:

2007թ.-ի կատարողականը կազմել է  13498.76 մլն. դրամ, այդ թվում` հիմնանորոգման աշխատանքներ 13009.46 մլն. դրամ, նախագծային աշխատանքներ 305.55 մլն. դրամ, տեխնիկական հսկողություն 162.75 մլն. դրամ և հեղինակային հսկողություն 21.0 մլն. դրամ: Հիմնանորոգման աշխատանքներն իրականացվել են շուրջ 325կմ ընդհանուր երկարությամբ ճանապարհահատվածների վրա: Կատարողականն ըստ ճանապարհների նշանակության կազմել է`՝ միջպետական նշանակության ավտոճանապարհներին 4045.98 մլն. դրամ, հանրապետական նշանակության ավտոճանապարհներին 1762.72 մլն. դրամ, տեղական նշանակության ավտոճանապարհներին 6712.76 մլն. դրամ և 488.0 մլն. դրամ` “Էրեբունի” օդանավակայանում: Ընդ որում 630.8 մլն. դրամ վճարվել է դեռևս 2006թ.-ին ավարտված օբյեկտների համար:  

Շահագործման են հանձնվել  97.05կմ ընդհանուր երկարությամբ 2 նոր ճանապարհներ` Մեղրի-Շվանիձոր-Ծավ-Կապան և Ոսկեպար-Բաղանիս (Մեղրի-Շվանիձոր-Ծավ-Կապան   ա/ճ-ի 19.19կմ հատվածը կառուցվել է դեռևս 2006թ.-ին): Լիովին հիմնանորոգվել են 201.76կմ ընդհանուր երկարությամբ  ճանապարհահատվածներ, այդ թվում՝ 45.46կմ միջպետական, 20.94կմ հանրապետական և 135.36կմ մարզային ու համայնքային ճանապարհահատվածներ:   
Տեղադրվել են 33.5կմ  մետաղական արգելափակոցներ:   45.38կմ ընդհանուր երկարությամբ ճանապպրհահատվածների հիմնանորոգումը կշարունակվի և  կավարտվի 2008թ.-ին:

Մասնավորապես, 5կմ հիմնանրոգվել է միջպետական նշանակության Մ-2 Երևան-Գորիս-Մեղրի-Իրանի սահման ավտոճանապարհի վրա, 38.2կմ` միջպետական նշանակության Մ-11, Մարտունի-Վարդենիս ավտոճանապարհի վրա, 2.26կմ՝ միջպետական նշանակության Մ-6, Վանաձոր-Ալավերդի-Վրաստանի սահման ավտոճանապարհի վրա, 4կմ՝ հանրապետական նշանակության Հ-3, Երևան-Եղվարդ-Հարթավան ավտոճանապարհի վրա, 6.75կմ` հանրապետական նշանակության Հ-9, Բերքանուշ-Դվին ավտոճանապարհի վրա և այլն:

Պետական նշանակության ավտոճանապարհների հիմնանորոգման ծրագրի  շինարարական մասի կատարման մասին տվյալները բերված են  Հավելված 1-ում:

ւմ:Տրանսպորտային օբյեկտների հիմնանորոգման ծրագիր
Մրցույթների արդյունքում և ՀՀ կառավարության պահուստային ֆոնդից լրացուցիչ ֆինանսավորումներից հետո կատարված վերաբաշխումներից հետո փաստացի ծրագիրը կազմել է  948.06 մլն. դրամ , այդ թվում` հիմնանորոգման աշխատանքներ 878.86 մլն. դրամ, նախագծային աշխատանքներ 51.77 մլն. դրամ, տեխնիկական հսկողություն 15.43 մլն. դրամ և հեղինակային հսկողություն 2.0 մլն. դրամ:

2007թ.-ի կատարողականը կազմել է  947.57 մլն. դրամ (տնտեսվել է 0.49մլն. դրամ), այդ թվում` հիմնանորոգման աշխատանքներ 878.37 մլն. դրամ, նախագծային աշխատանքներ 51.77 մլն. դրամ, տեխնիկական հսկողություն 15.43 մլն. դրամ և հեղինակային հսկողություն 2.0 մլն. դրամ:  Աշխատանքներն իրականացվել են թվով 17 կամուրջների վրա: Կատարողականն ըստ ճանապարհների նշանակության կազմել է՝ միջպետական նշանակության ավտոճանապարհներին 463.03 մլն. դրամ, հանրապետական նշանակության ավտոճանապարհներին 85.87 մլն. դրամ, տեղական նշանակության ավտոճանապարհներին 129.47 մլն. դրամ և 200.0 մլն. դրամ` Զամարլուի ե/գ կամրջին: Ընդ որում 241.03 մլն. դրամ վճարվել է դեռևս 2006թ.-ին ավարտված օբյեկտների համար:  

Հիմնանորոգվել են 15 կամուրջներ, որոնցից 10-ը միջպետական, 2-ը հանրապետական և 3-ը տեղական նշանակության ճանապարհների վրա: Մասնավորապես հիմնանորոգվել են միջպետական նշանակության Մ-2, Երևան-Գորիս-Մեղրի-Իրանի սահման ա/ճ-ի 28+880-ում դեպի արտաշատ  ուղեանցը, կմ25+500, կմ121+500 և կմ152+200 կամուրջները, Մ-11 Մարտունի-Վարդենիս-Ադրբեջանի սահման ա/ճ-ի կմ11+878, կմ25+462 և 20-րդ կմ-ի կամուրջները և այլն: 2 կամուրջների հիմնանորոգումը կշարունակվի և կավարտվի 2008թ-ին:

Տրանսպորտային օբյեկտների հիմնանորոգման ծրագրի շինարարական մասի կատարման մասին տվյալները բերված են  Հավելված 2-ում:

ՀՀ կառավարության պահուստային ֆոնդից ֆինանսավորվող հիմնանորոգման լրացուցիչ ծրագիր
 2007թ.-ին իրականացվել են 3290.03 մլն. դրամի շինարարական աշխատանքներ, որից 2240.45 մլն. դրամի շինարարական աշխատանքներ կատարվել են միջպետական նշանակության ավտոճանապարհներին, 166.63մլն.դրամի՝ հանրապետական նշանակության ավտոճանապարհներին,      200.0 մլն. դրամի՝ համայնքային նշանակության ավտոճանապարհներին և 682.95 մլն. դրամի՝ ՀՀ ՊՆ զորամասերի տարածքներում: 

Վերականգնվել են գարնանային հեղեղումներից քանդված միջպետական և հանրապետական նշանակության ճանապարհահատվածները, ասֆալտապատվել են ՀՀ պաշտպանության նախարարության վարժահրապարակներ՝ 72117քմ ընդհանուր մակերեսով: Լրացուցիչ ծրագրի կատարման մասին տվյալները բերված են  Հավելված 3-ում:

Պետական (միջպետական և հանրապետական)  նշանակության ավտոճանապարհների պահպանման և շահագործման   ծրագիր   
Մրցույթների արդյունքում և կատարված վերաբաշխումներից հետո փաստացի ծրագիրը կազմել է  5963.945 մլն. դրամ, այդ թվում` 199.479 մլն. դրամ “Հայաստանի ավտոմոբիլային ճանապարհների տնօրինություն”  ՊՈԱԿ-ի կողմից պետական պատվերի ծրագրերի իրականացման համար և 5764.466 մլն. դրամ` միջպետական և հանրապետական  նշանակության ավտոճանապարհների, արհեստական կառույցների պահպանման և շահագործման, պետական նշանակության ավտոճանապարհների կահավորման և ընթացիկ նորոգման համար:

2007թ-ին  պետական նշանակության ավտոճանապարհների   պահպանման և շահագործման ծրագրով  կատարողականը կազմել է  5882.96 մլն. դրամ, որից   199.479 մլն. դրամ “Հայաստանի ավտոմոբիլային ճանապարհների տնօրինություն”  ՊՈԱԿ-ի կողմից պետական պատվերի ծրագրերի իրականացման մասով և 5683.481 մլն. դրամ միջպետական և հանրապետական  նշանակության ավտոճանապարհների, արհեստական կառույցների պահպանման և շահագործման, պետական նշանակության ավտոճանապարհների կահավորման և ընթացիկ նորոգման մասով (չի կայացել Սոթք-Մարտակերտ ա/ճ-ի ընթացիկ նորոգման մրցույթը 76.86 մլն. դրամ արժեքով,            4.125 մլն. դրամ տնտեսվել է կապալառուների նկատմամբ կիրառված տուգանքների միջոցով), այդ թվում՝ միջպետական և հանրապետական  նշանակության ավտոճանապարհների   ձմեռային պահպանության մասով՝ 1054.365 մլն. դրամ, միջպետական և հանրապետական  նշանակության ավտոճանապարհների   ընթացիկ պահպանության ու շահագործման մասով՝ 3795.457մլն. դրամ, արհեստական կառույցների պահպանության ու շահագործման մասով՝ 264.123 մլն. դրամ, ՀՀ սահման-Ստեփանակերտ-Ասկերան   ա/ճ-ի   ընթացիկ նորոգման մասով 173.836 մլն. դրամ և  ավտոճանապարհների կահավորման մասով 395.7 մլն. դրամ:

2007թ.-ին   կատարվել է 3165.32կմ (միջպետական՝ 1554.61կմ և հանրապետական՝ 1610.71կմ) ընդհանուր երկարությամբ ավտոճանապարհների, 3 թունելների և          5 կամուրջների ընթացիկ, ձմեռային պահպանության և շահագործման աշխատանքներ: Տեղադրվել են 4801 հատ  ճանապարհային նշաններ և 1954  հատ բնակավայրերի անվանումների ցուցանակներ: 

Կատարվել են ճանապարների  ձմեռային պահպանության, փոսային նորոգման, ճաքալցման, նշագծման, կողնակների մաքրման և հարթեցման, բաժանարար գոտիների և կողային առուների ու վաքերի մաքրման, հենապատերի, մետաղական արգելափակոցների, ազդանշանային սյուների և կամուրջների բազրիքների ներկման ու այլ աշխատանքներ:

Կատարվել են Պուշկինի թունելի,   Դիլիջանի թունելի,   Նալբանդի թունելի,   Արաքս գետի վրայի Մեղրիի կամրջի,   Աբովյան-Եղվարդ -Աշտարակ Ա/ճ-ի Հրազդան գետի վրայի կամրջի,   Երևան-Գյումրի-Վրաստանի սահման ա/ճ-ի Քասախ գետի վրայի կամրջի, Մարգարա-Վանաձոր-Տաշիր-Վրաստանի սահման ա/ճ-ի Ձորագետ գետի վրայի կամրջի և  Ջերմուկ քաղաքի կամրջի պահպանութան և շահագործման աշխատանքներ:

Ընթացիկ նորոգման աշխատանքներ են կատարվել ՀՀ սահման-Ստեփանակերտ-Ասկերան   ա/ճ-ի վրա: 

Պետական (միջպետական և հանրապետական) նշանակության ավտոճանապարհների պահպանման և շահագործման   ծրագրի կատարման մասին տվյալները բերված են  Հավելված 4-ում:

Ընդհանուր առմամբ 2007թ.-ի ՀՀ պետական բյուջեից ՀՀ տրանսպորտի և կապի նախարարությանը հատկացված միջոցների հաշվին ճանապարհային ցանցի հիմնանորոգման և պահպանման կատարողականը կազմել է 23619.32 մլն. դրամ, այդ թվում` պետական նշանակության ավտոճանապարհների հիմնանրոգման ծրագրով` 13498.76 մլն. դրամ, տրանսպորտային օբյեկտների հիմնանորոգման ծրագրով` 947.47 մլն. դրամ, ՀՀ կառավարության պահուստային ֆոնդից ֆինանսավորված հիմնանորոգման լրացուցիչ ծրագրով` 3290.03 մլն. դրամ և պետական (միջպետական և հանրապետական) նշանակության ավտոճանապարհների պահպանման և շահագործման   ծրագրով` 5882.96 մլն. դրամ:   

Շահագործման են հանձնվել  97.05կմ ընդհանուր երկարությամբ 2 նոր ճանապարհներ` Մեղրի-Շվանիձոր-Ծավ-Կապան և Ոսկեպար-Բաղանիս (Մեղրի-Շվանիձոր-Ծավ-Կապան   ա/ճ-ի 19.19կմ հատվածը կառուցվել է դեռևս 2006թ.-ին): Հիմնանորոգվել են 203.55կմ ընդհանուր երկարությամբ  ճանապարհահատվածներ, այդ թվում՝ 45.46կմ միջպետական, 20.94կմ հանրապետական և 137.15կմ մարզային ու համայնքային ճանապարհահատվածներ:  Հիմնանորոգվել են 15 կամուրջներ: Տեղադրվել են 33.5կմ  մետաղական արգելափակոցներ, 4801 հատ  ճանապարհային նշաններ և 1954  հատ բնակավայրերի անվանումների ցուցանակներ, ասֆալտապատվել են ՀՀ պաշտպանության նախարարության վարժահրապարակներ՝ 72117քմ ընդհանուր մակերեսով:

